
               «Հայաստանի Հանրապետության կառավարության 2012 թվականի դեկտեմբերի 27-ի N1667-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի  վերաբերյալ  
	 1. ՀՀ արդարադատության նախարարություն
	01/27.1/18200-2021

	
	30.06.2021

	1. «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման հավելվածի 17-րդ կետը շարադրել հետևյալ խմբագրությամբ.
«17. Յուրաքանչյուր վերապատրաստվող ուսուցչի համար ուսումնական հաստատությունը վերապատրաստող կազմակերպության հետ կնքում է վերապատրաստման ծառայություններ մատուցելու պայմանագիր, որի մասին տեղեկատվությունը տրամադրում է պետական լիազորված մարմնին։ Պայմանագրում նշվում է վերապատրաստման ծրագրի այն բաղադրիչը, որին մասնակցելու է ուսուցիչը, և որի համար վճարելու է ուսումնական հաստատությունը:»:
Այս առումով հարկ է անդրադառնալ հետևյալ իրավական կարգավորումներին:
«Հանրակրթության մասին» օրենքի 26-րդ հոդվածի 2-րդ, 8-րդ, 16-րդ և 19-րդ մասերի համաձայն՝
Տվյալ ուսումնական հաստատությունում զբաղեցրած պաշտոնի նկարագրին ուսուցչի համապատասխանության որոշման նպատակով պետությունն իրականացնում է ուսուցչի հերթական ատեստավորում՝ յուրաքանչյուր ուսուցչի համար 5 տարին մեկ անգամ։ Մինչև սահմանված ժամկետի լրանալը ուսուցիչը կարող է իր նախաձեռնությամբ և իր միջոցներով վերապատրաստվել և դիմել ատեստավորման, բայց ոչ շուտ, քան հերթական ատեստավորումից մեկ տարի հետո։
Հերթական ատեստավորման ենթակա ուսուցիչը ուսումնական հաստատության միջոցների հաշվին նախապես պարտադիր անցնում է վերապատրաստում` կրթության պետական կառավարման լիազորված մարմնի սահմանած վերապատրաստման չափորոշիչներին համապատասխան։
Ատեստավորման հանձնաժողովը յուրաքանչյուր ուսուցչի համար քվեարկության միջոցով ձայների մեծամասնությամբ ընդունում է հետևյալ որոշումներից մեկը.
1) համապատասխանում է զբաղեցրած պաշտոնին.
2) չի համապատասխանում զբաղեցրած պաշտոնին։
Ատեստավորման հանձնաժողովի որոշումը հիմք է ուսուցչի պաշտոնավարության կամ զբաղեցրած պաշտոնից ազատելու համար:
Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման հավելվածի 17-րդ կետի համաձայն՝ Ուսուցչի և նրան ներկայացրած ուսումնական հաստատության հետ վերապատրաստող կազմակերպությունը կնքում է եռակողմ պայմանագիր: Պայմանագրում նշվում է վերապատրաստման ծրագրի այն բաղադրիչը, որին մասնակցելու է ուսուցիչը, և որի համար վճարելու է ուսումնական հաստատությունը:
Վերոգրյալ իրավական ակտերի բովանդակայի վերլուծությունից բխում է, որ յուրաքանչյուր ուսուցիչ 5 տարին մեկ անգամ պետք է անցի ատեստավորում, որին նախորդում է ուսուցչի պարտադիր վերապատրաստումը, ինչի արդյուքնում   ատեստավորման հանձնաժողովը կարող է որոշում կայացնել ուսուցչի զբաղեցրած պաշտոնին չհամապատասխանելու վերաբերյալ, որը հիմք է հանդիսանում ուսուցչի պաշտոնավարության կամ զբաղեցրած պաշտոնից ազատելու համար: Հաշվի առնելով վերապատրաստման և ատեստավորման վերոգրյալ իրավական հետևանքների կարևորությունը՝ Կառավարությունը իր՝ 2012 թվականի դեկտեմբերի 27-ի N 1667-Ն որոշմամբ նախատեսել է վերապատրաստման եռակողմ պայմանագիր:
Հետևաբար, նկատի ունենալով վերոգրյալը, ինչպես նաև այն հանգամանքը, որ առկա չէ որևէ իրավական կարգավորում, որը հնարավորություն կտա ուսուցչին ծանոթանալու  ուսումնական հաստատության և վերապատրաստող կազմակերպության միջև կնքված վերապատրաստման ծառայություններ մատուցելու երկկողմ պայմանագրի բովանդակությանը՝ գտնում ենք, որ Նախագծով առաջարկվող կարգավորումը խնդրահարույց է:
Միաժամանակ հարկ է նշել, որ Նախագծին կից հիմնավորման մեջ առկա չեն տվյալ փոփոխության կատարման անհրաժեշտությունը փաստող տվյալները, որի համատեքստում հիմնավորումը ևս լրամշակման կարիք ունի՝ նկատի ունենալով  «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:

	Ընդունվել է:
Նախագծում և հիմնավորման մեջ կատարվել են համապասխան փոփոխություններ:
	 

	2. Նախագծի 1-ին կետի 2-րդ ենթակետում «կետերով» բառն անհրաժեշտ է փոխարինել «կետերը» բառով:

	 Ընդունվել է:
	

	ՀՀ կառավարության աշխատակազմ
	02/11.9/17369-2021


	
	26.05.2021

	1. Նախագծի 1-ին կետով առաջարկվում է ուսումնական հաստատության հետ վերապատրաստող կազմակերպության կնքվող պայմանագիրը եռակողմի փոխարեն դարձնել երկկողմ: Նշված փոփոխության կապակցությամբ հարկ ենք համարում նշել, որ ՀՀ կառավարության 2012 թվականի դեկտեմբերի 27-ի N 1667-Ն որոշման մեջ՝ ՀՀ կառավարության 2021 թվականի ապրիլի 1-ի N 466-Ն որոշմամբ կատարված փոփոխությունների նախագծի շրջանառության ժամանակ վարչապետի աշխատակազմի սոցիալական հարցերի վարչության կողմից ներկայացված եզրակացության 8-րդ կետով առաջարկվել էր հիմնավորվել երկկողմ պայմանագիրը եռակողմ դարձնելու նախաձեռնությունը, որին ի պատասխան հայտնվել է, որ կնքվող պայմանագիրը դառնում է եռակողմ՝ ներառելով նաև ուսուցչին, քանի որ համաձայն կարգի ուսուցչին հնարավորություն է տրվում մասնակցելու կազմակերպության ընտրությանը և վերջինս այդ պատճառով հանդես է գալիս որպես առանձին կողմ: Հարկ է նշել, որ շրջանառվող նախագծի հիմնավորման մեջ որևէ անդրադարձ չկա այն հարցին, թե կրկին երկկողմ պայմանագրին վերադառնալու պարագայում ինչպես է կարգավորվելու ուսուցչի՝ որպես պայմանագրի առանձին կողմ հանդես գալու հետ կապված հարաբերությունները: Ավելին, նախագծի հիմնավորման համաձայն՝ ուսուցիչը եռակողմ պայմանագրում՝ որպես կողմ,  որևէ գործառույթ և դերակատարում չունի, հետևաբար, վերջինիս ներառումը որևէ նպատակ չի հետապնդում, իսկ պայմանագրից  ուսուցչին դուրս թողնելը որևէ հետևանք չի կարող ունենալ: Որպես հիմնավորում նշվում է նաև պայմանագրի կնքման ընթացքն ավելի դյուրին դարձնելը և փաստաթղթային լրացուցիչ աշխատանքից ուսումնական հաստատություններին ազատելը: Բացի այդ, հիմնավորման համաձայն, նշված փոփոխությունը բխում է գործընթացի ֆինանսավորման մեխանիզմի փոփոխությունից, մինչդեռ չի մատնանշվում թե ՀՀ կառավարության 2021 թվականի ապրիլի 1-ի N 466-Ն որոշման ընդունումից հետո ինչ ֆինանսական մեխանիզմի փոփոխություն է տեղի ունեցել: Հաշվի առնելով վերոշարադրյալը, գտնում ենք, որ նախագծով նախատեսվող փոփոխությունը լրացուցիչ հիմնավորման կարիք ունի:

	Ուսուցչին որպես կնքվող պայմանագրի կողմ չներառելը ունի մեկ նպատակ՝ ուսհաստատություններին և կազմակերպություններին ազատել լրացուցիչ աշխատանքից: Ինչ վերաբերում է ֆինանսավորման մեխանիզմին, ապա խոսքը  մարզպետարանների միջոցով ուսումնական հաստատություններին ֆինանսական միջոցները տրամադրելուն է վերաբերում, և 2021 թվականի ապրիլի 1-ի N 466-Ն որոշման ընդունումից հետո ֆինանսավորման մեխանիզմի  որևէ փոփոխություն տեղի չի ունեցել:
Պայմանագրի կնքումը երկկողմ դարձնելու նպատակահարմարությունը բխում է միայն ուսումնական հաստատության և վերապատրաստող կազմակերպության միջև պայմանագրի կնքումը բավարար հիմք լինելու հիմնավորմամբ:


	


     


